Pergerakan Global Memperkasa Wanita Islam di Lancar

KUALA LUMPUR, Jumaat – Musawah, satu pergerakan global memperkasa wanita Islam telah dilancar hari ini, bersama dengan tiga penerbitan bersejarah yang membicarakan kesaksamaan dan keadilan dalam keluarga Islam.
Ketiga-tiga buku tersebut – Dicari, Hakikat Benar, dan Rangkakerja Tindakan Musawah – mengumpul kajian-kajian teori dan analisis, kisah benar dan pelan tindakan yang menangani pengajaran Islam, prinsip-prinsip perlembagaan dan hak asasi manusia, dan pengalaman wanita dan lelaki.
Pelancaran buku-buku tersebut telah di rasmikan oleh Datuk Seri Shahrizat Jalil, penasihat mengenai Wanita Islam dan Pembangunan Sosial kepada Perdana Menteri di majlis makan malam gala, Santapan Saksama, bagi manandakan pembukaan rasmi mesyuarat global untuk melancarkan Musawah.

“Saya percaya bahawa semua penyelesaian akan menurut perintah al-Qur’an dan Sunnah…dan akan diberi perhatian yang wajar,” kata Shahrizat mengenai mesyuarat lima hari ini. Perjumpaan yang melibatkan lebih dari 300 aktivis dan tokoh-tokoh ilmiah dari 49 negara akan membincangkan pembaharuan undang-undang yang diperlukan yang mengikat, membentuk dan mejejas kehidupan keluarga Islam.

Dicari: Kesaksamaan dan Keadilan dalam Keluarga Islam mengandungi tujuh kertas kerja teori dan analisis dari tokoh-tokoh ilmiah ternama, termasuk ketua Majlis Idelogi Islam Pakistan, Muhammad Khalid Masud.

“Kita mahukan hujah-hujah dari dalam Islam yang menegakkan perubahan, kesaksamaan dan keadilan,” kata pengarah projek Musawah dan pengarang buku Dicari, Zainah Anwar, sambil menambah, “kami percaya bahawa pada abad ke 21 keadilan tidak mungkin wujud tanpa kesaksamaan. Kami percaya bahawa Islam menegakkan prinsip-prinsip kesaksamaan dan keadilan.”
Zainah berkata bahawa mereka telah mengundang tokok-tokoh ilmiah untuk memasukkan kertas kerja “bagi mengutarakan mengapa perubahan boleh berlaku dalam Islam, terutama fiqh (perundangan Islam) dan mengapa perubahan adalah perlu dalam keadaan hidup kita di abad ke 21.

Hakikat Benar: Laporan Se Dunia mengenai Kesaksamaan dalam Keluarga Islam adalah susunan laporan menyenaraikan cabaran harian yang dihadapi oleh wanita dan lelaki yang memperjuangkan keadilan dan kesaksamaan dalam keluarga dari 31 negara.

Rangkakerja Tindakan Musawah adalah dokumen yang menggariskan mengapa kesaksamaan boleh tercapai dan mengapa ianya diperlukan dalam Islam. Rangkakerja ini berdasarkan pembangunan idea dan prinsip-prinsip pakar, aktivis dan tokoh-tokoh ilmiah dari 20 negara di bidang ini.

“Musawah direkabentuk untuk mengumpul tokoh-tokoh ilmiah dan aktivis yang ingin berkerja dalam rangkakerja holistik untuk menentukan bahawa wanita Islam dilayan sebagai manusia yang sama nilai dan darjatnya dalam undang-undang, dalam keluarga dan masyarakat,” kata Zainah. 

Juga hadhir di upacara bersejarah ini adalah Profesor Yakin Erturk, Pelapor Khas mengenai Keganasan Terhadap Wanita Majlis Hak Asasi Manusia Pertubuhan Bangsa-bangsa Bersatu, Duta Besar Palestin ke Malaysia Abdul Aziz Abu Goush, serta peserta-peserta mesyuarat global tersebut.

